
OTSAILAK 18
Gaur mintegia izan dut unibertsitatean, beraz ez naiz ikastolara Joan. Irakasleari ostiralean abixua eman nion.

OTSAILAK 19

Gaur joko librea egin ostean mozorro denak hartu ditugu eta bakoitzaren ba ahal dagoen ikusi dugu. Oraindik jantzi batzuk falta diren arren, bihar ekartzekotan gelditu gara. Denok elkartu garenean barruko jolastokira joan gara beste gelakoekin zirkoa esaiatzera. Bertan bakoitzak egin behar duena entsaiatu dute, irakasleari jarraituz. Hasieran zer egin behar zuten oso ondo ez zekitenez, irakasleak egiten zuena kopiatzen ahalegindu dira.

Hau egin ostean gelara abiatu gara fruta jatera.

Jolasaldiaren ostean ingelesera abiatu dira eta nik zirkoko materiala egiten aritu naiz.

Bazkaltzera joan gara gero.

OTSAILAK 20

Aste honetako egunerokoa ia berdina da, zirkoa ensaiatzen eman dugulako denbora.

Joko librearen ostean, atzo bezala, behera abiatu gara zirkoaren entsaioari hasiera emateko. Umeek gutxi gora behera badakite zer egin behar duten baina laguntza pixka bat ere behar izan dute. 

Gero fruta jan, jolasaldian pixka bat egon eta gero ingelesera abiatu gara

Bazkaltzen joan baino lehenago beste gelakoekin Dunbo filmea ikusi dugu.

Beste gelako irakaslea ez da egon, ume batek istripu txiki bat izan baitu jolasten ari zela, eta ospitalera eraman dute ezer larririk ez zuela ziurtatzeko.Horregatik ikusi dugu bi gelok filmea.

OTSAILAK 21

Gaurkoan ere atzoko plan berdina eraman dugu aurrera, azkeneko ekintza izan ezik. Beste gelakoekin filma ikusi beharrean, ipuin bat ikusi dugu ordenagailuan eta honi buruzko jokoak egin ditugu gero, ordenagailuan bertan. Adibidez: Ipuineko protagonistaren marrazki bat margotu, zenbakiak puntuekin lotu  eta zer den asmatu … etab.
OTSAILAK 22

Azkenean iritsi da guztiok espero genuen eguna. Gaur zirkoa gurasoen aurrean egiteko eguna da.

Atzoko eta orain dela bi eguneko plangintza eraman dugu aurrera. Betiko errutinak landu ditugu. Lehenengo joko librea, nor falta den esan, zein egun den asmatu … etab.

Gaur ez dugu frutarik ezta ariketa berezirik egin ere ;ia goiz osoa zirkoa entsaiatzen aritu baikara.

Bazkaltzera abiatu gara gero

Arratsaldean zirkoa ikustera joan naiz eta oso ondo irten dela esan beharra daukat. Gogo eta ilusio handiz egin dute eta hori beraien eta gurasoen aurpegietan igarri da. Oso gustura gelditu gara denok emaitzaz.

